
ᑐᓴᕐᑎᓯᒍᑎ ᑐᓴᕐᑕᐅᑲᐱᒋᐊᓕᒃ 
 

ᓄᓇᖃᕐᖄᓯᒪᔪᓕᕆᓂᕐᒧᑦ ᑐᕐᖃᑕᕐᕕᐅᑉ ᐳᓛᕆᐊᕐᓂᖓ  
 
ᑰᑦᔪᐊᖅ, ᑯᐯᒃ, ᒫᑦᔨ 10, 2022 – ᓂᕈᐊᕐᑕᐅᖃᒻᒦᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦ 
ᐅᐱᒍᓱᑦᑎᑕᐅᓚᐅᕐᖁᑦ ᑲᑎᔭᐅᑦᓱᑎᒃ ᑯᐯᒃ ᑐᕐᖃᑕᕐᕕᖓᓄᑦ ᓄᓇᖃᕐᖄᓯᒪᔪᓕᕆᓂᕐᒧᑦ, ᐄᐊᓐ ᓚᕝᕆᓂᐁᒧᑦ ᐁᑉᐸᖓᓐᓂ, 
ᒫᑦᔨ 8, 2022.  
 
ᑐᕐᖃᑕᕐᕕᒃ ᐊᒻᒪᓗ ᑲᑎᖕᖓᔩᑦ ᑲᑎᖕᖓᐅᑎᖃᓚᐅᕐᑐᑦ ᓄᓇᓕᓐᓂ ᐃᓱᒫᓘᑎᐅᔪᓂᒃ, ᐊᒥᓱᑦ ᐱᑐᑦᓯᒪᔪᑦ ᐊᑦᓱᕈᕐᓇᓂᖓᓄᑦ 
ᐅᑭᐅᖑᑎᓪᓗᒍ, ᐃᓱᒫᓘᑎᓂᒃ ᐃᓄᒋᐊᑦᓯᕙᓪᓕᐊᓂᕐᒧᑦ ᐊᒻᒪᓗ ᐱᐅᒃᑯᑎᓂᒃ ᑭᖕᖒᒪᒋᔭᐅᔪᓂᒃ ᓴᐳᑦᔨᓂᕐᒧᑦ ᑕᒪᑦᓱᒥᖓ 
ᐊᒻᒪᓗ ᑮᓇᐅᔭᑎᒍᑦ ᐃᑲᔪᕐᓯᔭᐅᑦᓯᐊᖏᓐᓂᒥᒃ ᐃᓚᖃᕐᓱᓂ ᐳᕐᑐᔪᓂᒃ ᑖᒃᓰᔭᕐᓂᒥᒃ ᓄᓇᕕᒻᒥ.  
 
ᑖᒃᑯᐊ ᒪᕐᕉᒃ ᐃᓚᐅᖃᑕᐅᔫᒃ ᐅᖄᒍᑎᖃᓚᐅᕐᒥᔫᒃ ᐃᓪᓗᐃᓂᐊᕐᓂᒥᒃ, ᐱᑕᖃᑦᓯᐊᖏᓐᓂᒥᒃ ᓈᒻᒪᑐᓂᒃ ᐊᑐᕐᑕᐅᒍᓐᓇᑐᓂᒃ 
ᐃᓄᑐᖃᕐᓄᑦ, ᐊᒻᒪᓗ ᐊᒥᓲᖕᖏᑐᑦ ᑲᑎᖕᖓᔩᑦ ᐅᖃᐅᓯᖃᓚᐅᕐᑐᑦ ᐃᓱᒫᓘᑎᒥᓂᒃ ᐱᕋᔭᑦᑏᑦ ᓱᕐᕃᓂᖏᓐᓂᒃ ᐱᐊᕋᕐᓂᒃ 
ᒥᑦᓵᓄᑦ, ᐃᓅᒍᓐᓀᓚᕿᑎᑦᓯᖃᑦᑕᓱᑎᒃ ᐱᓂᕐᓗᓚᕿᑎᑦᓯᖃᑦᑕᓱᑎᓪᓗ ᓄᓇᓕᓐᓂ.  
 
ᐃᓱᒫᓘᑎᒥᓂᒃ ᓄᐃᑦᓯᒋᐊᓪᓚᕈᒪᑦᓱᓂ ᐱᓂᕐᓗᖃᑦᑕᓂᐅᑉ ᐳᕐᑐᓯᕙᓪᓕᐊᓂᖓ ᐱᑦᔪᑎᒋᑦᓱᒍ, ᐱᓕ ᑮᓐ, ᓯᕗᓕᕐᑎ ᑕᓯᐅᔭᕐᒥ, 
ᐊᑐᕐᑕᐅᖁᔨᓚᐅᕐᑐᖅ ᕕᐊᓐ ᑐᓴᕐᑎᓯᒍᑎᖓᓂᒃ ᓴᓇᕐᕈᑎᐅᓗᓂ ᐃᑲᔪᕐᓂᒧᑦ ᓄᓇᕕᒻᒥᒃ ᐳᓖᓯᖃᕐᓂᒧᑦ 
ᐱᒍᑦᔨᓂᕐᑖᓯᐊᕋᓱᓐᓂᒧᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦᑕ ᐊᖓᔪᕐᖄᖓ, ᕿᐊᓪᑕ ᓯᓅᐹ, 
ᐱᔭᕇᕈᑎᖃᕐᑎᓯᑎᓪᓗᒍ ᐅᖄᖃᑎᒌᓐᓂᒥᒃ ᐊᐱᕐᓱᓱᓂ ᑯᐯᒃ ᑲᕙᒪᖓᓂᒃ ᑲᒪᖁᑦᓱᒍ ᐃᑲᔪᕐᓗᓂ.  
 
ᑐᕐᖃᑕᕐᕕᒃ ᓚᕝᕆᓂᐁ ᐊᕐᕕᑕᓛᕐᓂᕋᓚᐅᕐᑐᖅ ᓄᓇᖃᕐᖄᓯᒪᔪᑦ ᓄᓇᓕᓕᒫᖏᓐᓄᑦ ᓄᓇᕕᒻᒥ ᔫᓂ 2022-ᖑᖕᖏᓂᖓᓂ. 
ᐅᖄᖃᑎᒌᓐᓂᖓ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦᑕ ᐊᒻᒪᓗ ᑐᕐᖃᑕᕐᕕᐅᑉ ᐃᓱᓕᒍᑎᖃᓚᐅᕐᑐᖅ ᑐᕐᖃᑕᕐᕕᒃ 
ᑐᑦᓯᕋᕐᑎᓗᒍ ᐱᓪᓗᑯᒋᐊᓕᓕᕆᔨᑦᓴᓂᒃ ᑲᑎᖕᖓᔨᓂᒃ ᐃᒥᕐᑕᑕᐅᓂᕐᒧᑦ ᐃᒪᕐᓗᑯᓐᓂᐊᑕᐅᓂᕐᒧᓗ ᐃᓱᒫᓘᑎᓂᒃ 
ᑲᒪᓚᖓᔪᓂᒃ ᐃᓚᖃᕐᓱᓂ ᑲᑎᖕᖓᓂᕐᓂᒃ ᐊᑯᓐᓂᖓᓂ ᑕᒪᖏᒃ ᐃᓚᐅᖃᑕᐅᔫᒃ ᒪᕐᕉᒃ ᐱᓇᓱᐊᕈᓰᒃᑕᒫᑦ ᐋᕐᕿᓱᐃᓗᑎᒃ 
ᓯᕗᓪᓕᐅᔭᐅᒋᐊᓕᓐᓂᒃ. 
 
ᑖᓐᓇ ᑐᖓᓕᕆᓕᕐᑕᖓ ᑎᑭᓐᓂᖓᑕ ᐆᒃᑑᐱᕆ 2021-ᓂᑦ, ᑌᑲᓂ ᑐᕐᖃᑕᕐᕕᒃ ᐊᑯᓂᐅᖕᖏᑐᖅ ᑰᑦᔪᐊᒦᓚᐅᔪᒻᒪᓂᑦ 
ᐊᒻᒪᓗ ᑲᑎᓯᑦᓱᓂ ᔮᓐ-ᐱᐊᕐ ᓚᕉᔅᒥᒃ ᓄᓇᕕᐅᑉ ᐳᓖᓯᖏᑦᑕ ᐊᖓᔪᕐᖄᖓᓂᒃ ᐃᓱᒪᑦᓴᓯᐅᕈᑎᖃᕐᓱᑎᒃ 
ᐊᑦᓱᕈᕈᑎᐅᖃᑦᑕᑐᓂᒃ ᐳᓖᓯᓕᕆᓂᕐᒧᑦ ᓄᓇᕕᒻᒥ.  
  



 

Page 2 of 2 

 

ᑕᒪᖏᒃ ᑐᕐᖃᑕᕐᕕᒃ ᐊᒻᒪᓗ ᑲᑎᖕᖓᔩᑦ ᑲᑦᓱᙰᑦᑑᒃ ᑐᖕᖓᕕᓕᐅᑦᓯᐊᖃᑎᒌᓐᓂᒥᒃ ᕿᓂᕐᓗᑎᒃ 
ᐋᕐᕿᒍᑎᑦᓴᓂᒃ.  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓇᐅᓕᒫᓅᓕᖓᑦᓱᓂ ᑎᒥᐅᔫᕗᖅ ᑎᒥᖕᖑᑎᑕᕕᓂᐅᑦᓱᓂ 1978-ᒥ, ᔦᒥᔅ ᐯ ᑯᐯᒃᓗ 
ᑕᕐᕋᖓᑕ ᐊᖏᖃᑎᒌᒍᑎᖓᑕ ᐊᑖᒍᑦ. ᑎᒥᐅᔪᖅ ᐱᔪᓐᓇᓂᖃᕐᕕᖃᕐᖁᖅ ᐃᓘᓐᓇᓕᒫᑲᓴᖓᓂᒃ ᓄᓇᐅᑉ ᑯᐯᒃ ᑕᕐᕋᖓᓂ 55 
ᐃᑳᖓᔫᑉ ᐆᑦᑑᑎᒋᓗᒋᑦ ᑲᕙᒫᐱᓕᕆᓂᖅ, ᐃᖏᕐᕋᔪᓕᕆᓂᖅ, ᐊᕙᑎᓕᕆᓂᖅ, ᐳᓖᓯᖃᕐᓂᖅ, ᐱᓇᓱᒐᖃᕐᑎᓯᓂᖅ, 
ᐱᓇᓱᒐᕐᓂᒃ ᐃᓕᓐᓂᐊᑎᑦᓯᓂᖅ, ᑮᓇᐅᔭᑎᒍᑦ ᐊᑦᑕᓇᕐᑐᒦᑦᑌᓕᓂᖅ, ᐱᐊᕋᓕᕆᓂᒃᑯᑦ ᐱᒍᑦᔨᓃᑦ, ᓄᑕᐅᓯᓕᕈᓐᓇᑐᑦ, 
ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᓂᖅ, ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᖅ ᐊᒻᒪᓗ ᑮᓇᐅᔭᑎᒍᑦ ᒪᑭᑉᐸᓕᐊᓂᖅ.  

